
 བམ་པོ་ ༢༨    ཨང་ ༣༥    སྒང་ཏོག་    དབྱིན་ཟླ་ ༩   ཆེ༹ས་ ༢༦    གཟའ་ པ་སངས་       ལོ་༢༠༢༥         ཤོག་ལེབ་ ༡      

༎སི་སྐིམ་ ཧེ་རལཊ༎
གཅོ༹་སྤྱི་ བློན་པོ་ལོ་ མན་གན་ན་ རྒྱ་ཆེ་དྲགས་ ནང་ལས་ 

བྱོན་པོ་ ལེགས་སོ་ གནང་བོ།

མན་གན་ དབྱིན་ཟླ་ ༩ ཆེ༹ས་

༢༤ཿ ད་རིང་ གཅོ༹་སྤྱི་ བློན་པོ་ 

སྐུ་ཞབས་ པྲེ༹མ་སིང་ ཏ་མང་ 

བྱང་ འབྲས་ལྗོངས་ཀྱི་ དཔྱད་

ཞིབ་ན་ བྱོན་བོ་ སྦད། ཁོང་ལོ་ 

མན་གན་ སླེབས་པོའི་ སྐབས་

ན་ གཞུང་ སྐུ་ཆ༹བ་པོ་ཅུ༹་ དང་ 

མི་སེར་ཅུ༹་ཀིས་ རྒྱ་ཆེ་དྲགས་ 

ནང་ལས་ བྱོན་པོ་ ལེགས་སོ་ 

གནང་བོ་ སྦད། གཅོ༹་སྤྱི་ བློན་

པོ་ མན་གན་ན་ བྱོན་པོ་ལེགས་

སོ་ གནང་བོའི་ སྐབས་ན་ བློན་

པོ་ ཡང་ལས་ནེ་ རྗོ༹ང་གུ་ འོས་

ལྷོ་ ཁྲིམས་བློན་ མཐུས་མི་ སྐུ་

སྦྱན་རས་ གཟིགས་ ཞིང་ཁམས་་ རི་བོ་ པོ་ཊ་ལ་ན་ 
མ་ཎི་ དུང་སྒྲུབ་ ཆེན་མོ་ སྒོ་ཕྱེ༹།

རྒྱལ་ཞིང་ དབྱིན་ཟླ་ ༩་ཆེ༹ས་
༢༣ཿ མདང་ ལས་ ལྷོ་འབྲས་
ལྗོངས་ པད་གླིང་གི་ སྦྱན་རས་
མགཟིགས་ ཞིང་ཁམས་ ་རི་བོ་ 
པོ་ཊ་ལ་ སངས་སྔགས་ ཆོས་
གླིང་ན་ མ་ཎི་ དུང་སྒྲུབ ཆེན་
མོ་ འབྱ༹མ་བཅུ༹ག་ཀོ་ ཨིན། སྒོ་
ཕྱེ༹་ མ་ཎི་ དུང་སྒྲུབ ཆེན་མོ་ ན་ 
སྐྱབས་ཇི་ དགོན་བྱང་ རིན་པོ་
ཆེ་ ཞབས་ཆགས་ཀོ་ གནང་བོ་ 
སྦད།མ་ཎི་ དུང་སྒྲུབ ཆེན་མོ་ 
འདི་ མདང་ལས་ སྒོ་ བཅུ༹ག་
སྟི་  ཆེ༹ས་༣༠་ ཉིན་ཆེ༹་ གྲོལ་
ཤད་ ཨིན།མ་ཎི་ དུང་སྒྲུབ ཆེན་
མོ་ན་ མངའ་སྡེ་ དང་ ཁྱིམ་ཆེ༹་ 

རྒྱལ་ཁབ་ལས་ རྗེས་འཇུག་ཀོ་ 
མི་ཆོ༹གས་ ཀེས་པོ་ཀིས་ ཐུགས་
འགན་ བཞེས་པོ་ གནང་བོ་ 
སྦད།མ་ཎི་ དུང་སྒྲུབ ཆེན་མོ་ 
སྒོ་ཕྱེ༹་ ཉིན་ན་ གཞན་ མ་རྩིས་
པ་ འབྲས་ལྗོངས་ གཞུང་གི་ 
དགོན་གནས་ ལེ་ལག་གི་ བློན་
པོ་ སྐུ་ཞབས་ བསོད་ནམ་ བླ་མ་ 
འགྲུལ་པོ་ ཆོ༹ང་སྡེ་ དང་ བཟོ་གྲྭ་ 
ལེ་ལག་གི་ བློན་པོ་ སྐུ་ཞབས་ 
ཆེ༹་རིང་ དོན་གྲུབ་ བྷུ་ཊི་ཡ་ 
དགོན་གནས་ ལེ་ལག་གི་ སླབ་
སྟོན་བོ་ སྐུ་ཞབས་ ཆེ༹་དབང་ 
བྷུ་ཊི་ཡ་ ལེ་ལག་གི་ དྲུང་ཡིགབ་ 
ལྕམ་ ཀུན་མཆོག་ སྒྲོལ་མ་ རྒྱལ་

སྤྱི་ཁྱབ་ དྲུང་ཆེན་ གཅོ༹་འཇི༹ན་ན་ སྤྱི་ཆོ༹གས་ བདེ་དོན་ 
ལེ་ལག་གི་ ཆོ༹གས་འདུ་ གོ་སྒྲིགས།

གཅོ༹་སྤྱི་ བློན་པོ་ཀིས་ མན་གན་ མི་སེར་ རྩེད་ཐང་ལས་ 
རྩེདམ་ གོ་སྐབས་ དོན་ལོ་ སྒོ་ཕྱེ༹་ གནང་བོ།

ནམ་གན་ དབྱིན་ཟླ་ ༩ ཆེ༹ས་ 

༢༤ཿ བྱང་རྗོ༹ང་ཁག་གི་ རྩེདམ་ 

རིག་གཞུང་ལོ་ སེམས་ཤུགས་ 

སྦོམ་པོ་ བྱི༹ན་བཞེས་ གཅོ༹་སྤྱི་ 

བློན་པོ་ སྐུ་ཞབས་ པྲེ༹མ་སིང་ 

ཏ་མང་གིས་ ད་རིང་ གསར་དུ་ 

བཟོ་བའི་ གཞོན་པོ་ སྡོད་ཁང་ 

དང་ ཇིམ་ (Youth Hostel 

cum Gym) དང་ མན་གན་ 

མི་སེར་ རྩེད་ཐང་ (Man-

gan public Ground) 

ལོ་ upgraded བྱ༹ས་བའི་ 

ལོ་ སྒོ་ཕྱེ༹་ གནང་བོ་ སྦད།

སྒོ་ཕྱེ༹་ ལས་རིམ་ སྐབས་ན་ གཅོ༹་

སྤྱི་ བློན་པོ་ མཉམ་པོ་  རྩེདམ་

དང་ གཞོན་བོ་ གཏམ་ཁ་ ལེ་

ལག་ བློན་པོ་ སྐུ་ཞབས་ ར་

ཇུ་ བྷོས་ཊེན་ མན་གན་གི་ 

སྒང་ཏོག་ དབྱིན་ཟླ་ ༩ ཆེ༹ས་
༢༤ཿ འབྲས་ལྗོངས་གཞུང་
གི་ སྤྱི་ཆོ༹གས་ བདེ་དོན་ ལེ་
ལག་གི་ ད་རིང་ བཀྲ་ཤིས་ 
གླིང་ དྲུང་ཆེན་ བཀའ་ཤ་ ཁང་ 
(Adi Karmayogi Abhi-

yaan)་ཀི་ མངའ་སྡེ་ ནང་ཆ༹ད་ 
ཞིབ་དཔྱད་ ཆོ༹གས་འདུ་ཅིག་ གོ་
སྒྲིགས་ རྐྱབས་པོ་ སྦད། ཆོ༹གས་
འདུ་ཀྱིས་ གཅོ༹་འཇི༹ན་ འབྲས་
ལྗོངས་ གཞུང་གི་  སྤྱི་ཁྱབ་ དྲུང་
ཆེན་ སྐུ་ཞབས་ ར་ཏི་གླ་ཀིས་ 
གནང་བོ་ སྦད། ཆོ༹གས་འདུ་ 
འདི་ན་ འབྲེལ་བ་ ཡོད་པོའི་ 
ལེ་ལག་གི་ དྲུང་ཡིག་ཅུ༹་ དང་ 
རྗོ༹ང་ཁག་གི་ ཆབ་སྲིད་ འཇི༹ན་
སྐྱོང་ འགོ་བྱེད་ཅུ༹་ ཡོད་པོ་ སྦད།

ཆོ༹གས་འདུ་ན་ སྤྱི་ཆོ༹གས་ བདེ་
དོན་ ལེ་ལག་གི་ དྲུང་ཡིག་
གིས་ ལས་རིམ་གྱི་ དོན་ཆ༹ན་ 
དང་ ད་ལྟ་ཟང་གི་ གོ་སྐབས་
ཅུ༹འི་  འདི་ལས་ དབུས་གཞུང་ 
དང་ མངའ་སྡེ་ཀི་ གོམ་ཅུ༹འི་ 
ལས་རིམ་ ངོས་ན་ དོན་ཆ༹ན་
ཅུ༹་ ཕུལ་བོ་ གནང་བོ་ སྦད།

ཆོ༹གས་འདུ་ན་ རྒྱལ་ཞིང་ རྗོ༹ང་
དཔོན་ མན་རྩེ་རྗོ༹ང་ཁག་ རྗོ༹ང་
དཔོན་ མན་གན་ རྗོ༹ང་ཁག་གི་ 
ཨེས་དི་ ཨེམ་ དང་ ས་ཁུལ་ ༡༥ 
ཀི་ བྷི་དི་ཨོ་ཅུ༹་ཀིས་ བོར་ཅུལ་ 
ནང་ལས་ ཐུགས་འགན་ བཞེས་
པོ་ སྦད།ཆོ༹གས་འདུ་ན་ ལས་
རིམ་ དོན་ཆ༹ན་ ངོས་ན་ འབྲེལ་
བ་ ཡོད་པོའི་ ལེ་ལག་ཅུ༹འི་ བར་
ན་ གཏམ་ ཀེས་པོ་ཅིག་ འབྲེལ་
བ་ གནང་བོ་སྦད།སྤྱི་ཁྱབ་ དྲུང་
ཆེན་གྱིས་ རོགས་རམ་ ངོས་
ལས་ དགའ་ཆུ༹ལ་ གནང་བཞེས་ 
མངའ་སྡེ་ གཞུང་གི་ ཡར་རྒྱས་ 
ངོས་སྟེ་ སྒྲ་ བསྐྱེལ་ བཞིན་ ཡོད་
པོ་ གསུང་བོ་ སྦད།ཁོང་གི་ ལེ་
ལག་ཅུ༹་ལོ་ རང་གི་ གཡོག་ཅུ༹་ལོ་ 
ཨ་སྟངས་ མ་ཆད་ ཡར་རྒྱས་ 
དང་ ལེམ་བྱ༹ས་ རྐྱབས་དགོས་
པོ་ ཞུ་བ་ཕུལ་བོ་ སྦད། ཁོང་
གི་ རྗོ༹ང་ཁག་ ཐམས་ཅད་ལོ་  
གྱོས་ཡུལ་ འཆར་གཞི་  གཡོག་
ཅུ༹་ལོ་ ཟླ་བོ་འདིའི་ ཆེ༹ས་༣༠ 
ཟང་upload  བྱ༹ས་དགོས་པོ་ 
བཀའ་རྒྱ་ ཡང་གནང་བོ་ སྦད།

ཇི་རོ་ དུས་སྟོན་ན་ ཐུགས་འགན་ བཞེས་མཁན་ཅུ༹་ལོ་ 
གཅོ༹་སྤྱི་ བློན་པོ་ དར་ཅོག་ འཕྱ༹ར་བོ།

སྒང་ཏོག་ དབྱིན་ཟླ་ ༩ ཆེ༹ས་
༢༢ཿགཅོ༹་སྤྱི་ བློན་པོ་ སྐུ་ཞབས་ 
པྲེ༹མ་སིང་ ཏ་མང་གིས་ ད་རིང་ 
དྲོ་པ་ རི་ཅི་པག་ལས་ ཇི་རོ་
དུས་སྟོན་ ལོ་༢༠༢༥ ཀི་ དོན་
ལོ་ ཐུགས་འགན་ བཞེས་
མཁན་ཅུ༹་ལོ་ དར་ཅོག་ འཕྱ༹ར་
སྡི་ བཏང་བོ་ སྦད།ལོ་ལྟར་ ཕྱི་
ལོག་ གསུང་གླུ་ དང་ རིག་
གཞུང་ དུས་སྟོན་ ཟླ་བོ་ འདིའི་ 
ཆེ༹ས་༢༥ ཉིན་ཆེ༹་ འབྱ༹མ་བཅུ༹ག་
སྟི་ ཆེ༹ས་ ༢༨་ ཉིན་ཆེ༹་ ཨ་རུ་ན་
ཅ༹ལ་གྱི་ ཇི་རོ་ དུས་སྟོན་ ལྗོངས་
(Ziro valley) ན་ ལས་
རིམ་ འཇུག་ སྡུས་ཤད་ ཨིན།

ལས་རིམ་ན་ ཐུགས་འགན་ 
བཞེས་མཁནཅུ༹་ འགྲུལ་པོ་ ལེ་
ལག,ྲིག་གཞུང་ ལེ་ལག་, སྙན་

གསན་དང་ མི་སེར་ འབྲེལ་བ་ 
ལེ་ལག་, ཆོ༹ང་སྡེ་ དང་ བཟོ་གྲྭ་ 
ལེ་ལག་གི་ གཞུང་ཞབས་བོ་ཅུ༹་ 
རོགས་རམ་ ཆོ༹གས་པོ་ཅུ༹་ དང་ 
རང་འཐད་ རང་འཐད་ རྐང་
འཁོར་ ཆོ༹གས་པོ་ཅུ༹་ ཡོད་པོ་ སྦད།

ལས་རིམ་ན་ འགྲུལ་པོ་ ཆོ༹ང་
སྡེ་ དང་ བཟོ་གྲྭ་ ལེ་ལག་
གི་ བློན་པོ་ སྐུ་ཞབས་ ཆེ༹་རིང་ 
དོན་གྲུབ་ བྷུ་ཊི་ཡ་ ལེ་ལག་
གི་ སྣོད་ སྤྱི་ཁྱབ་ དྲུང་ཡིག་ སྐུ་
ཞབས་ སི་ཨེས་ ར་བོ་, ལེ་ལག་

གི་ དྲུང་ཡིག་ ལྕམ་ འོན་སྒྲ་

ལ་ རྒྱལ་བཅ༹ན་ འགན་འཇི༹ན་ 

སྐུ་ཞབས་ བསོད་ནམ་ ནོར་

རྒྱལ་ ལ་ཆུང་པོ་ དང་ ལེ་ལག་

གི་ འགོ་བྱེད་ཅུ༹་ ཡོད་པོ་ སྦད།

སྐྱབས་ཇི་ དགོན་བྱང་ རིན་པོ་ཆེ་ སྦྱན་རས་ གཟིགས་ ཞིང་
ཁམས་་ རི་བོ་ པོ་ཊ་ལ་ན་ བཞུགས་བདན་ འབྱོར་བོ།

རྒྱལ་ཞིང་ སྦྱིན་ཟླ་ ༩ ཆེ༹ས་༢༢ཿ 
ལྷོ་འབྲས་ལྗོངས་ སྦྱན་རས་ 
གཟིགས་ ཞིང་ཁམས་ རི་བོ་ 
པོ་ཊ་ལ་ པད་གླིང་ མ་ཎི་ དུང་
སྒྲུབ་ ཆེན་མོ་ ཆོ༹གས་པོ་ དང་ 
རྗོ༹ང་ཁག་ རྗོ༹ང་དཔོན་གྱིས་ ད་
རིང་ སྐྱབས་ཇི་ དགོན་བྱང་ 
རིན་པོ་ཆེ་ལོ་ བྱོན་པོ་ ལེགས་
སོ་ གནང་བོ་ སྦད།སྐྱབས་ཇི་ 
རིན་པོ་ཆེ་ སྦྱན་རས་ གཟིགས་ 
ཞིང་ཁམས་ རི་བ་ པོ་ཊ་ལ་
ན་ ལོ་༢༠༢༥ ཀི་ མ་ཎི་ དུང་
གྲུབ་ སྨན་ལམ་ དོན་ལོ་ ཞབས་ 
ཆགས་ཀོ་ གནང་བོ་ སྦད།ལོ་
ལྟར་ གོ་སྒྲིགས་ རྐྱབས་པོའི་ མ་
ཎི་ དུང་སྒྲུབ་ཆེན་མོ་ ལོ་ ༢༠༢༥ 
འདི་ སྦྱན་རས་ གཟིགས་ ཞིང་

ཁམས་ རི་བོ་ པོ་ཊ་ལ་ སངས་
སྔགས་ ཆོས་གླིང་ དགོན་པོ་, 
པད་གླིང་ མ་ཎི་ དུང་སྒྲུབ་ ཆེན་
མོ་ ཆོ༹གས་པོ་ཀིས་ གོ་སྒྲིགས་ 
སྨན་ལམ་ འདི་ དགོན་གནས་ 
ལེ་ལག་གི་ རོགས་རམ་ན་ 
རྒྱལ་ཞིང་ རྗོ༹ང་ཁག་ ཆབ་སྲིད་ 
འཇི༹ན་སྐྱོང་གིས་ དབུ་འཁྱིག་ན་ 
གོ་སྒྲིགས་ རྐྱབས་པོ་ སྦད།ཕྱི་
ཟླ་ དགུ་པོའི་ ཆེ༹ས་ ༢༣ ལས་ 

འབྱ༹མ་ བཅུ༹ག་ཀོའི་ མ་ཎི་ དུང་
སྒྲུབ་ ཆེན་མོ་ འདི་ སྐྱབས་
ཇི་ རིན་པོ་ ཆེའི་ དབུ་བཅུ༹ག་
སྟི་ མ་ཎི་ དུང་སྒྲུབ་ན་ བྱོན་
མཁན་ ནང་པོ་ རྗེས་འཇུག་ཀོ་
ཅུ༹་ལོ་ ལམ་སྟོན་ དང་ བཀའ་
སླབ་ གནང་ཤད་ ཨིན།མ་

Contd. From Pg 1

ཞབས་ ཕུན་ཆོ༹གས་ རྣམ་རྒྱལ་ 

ལེབ་ཅ་ བློན་པོ་ ཡང་ལས་

ནེ་ ལ་ཆེན་ མན་གན་གི་ འོས་

ལྷོ་ ཁྲིམས་བློན་ འཐུས་མི་ སྐུ་

ཞབས་ བསམ་གྲུབ་ ལེབ་ཅ་ 

ཀ་འབི་ ལུངས་བཅུ༹ག་ འོས་ལྷོ་ 

ཁྲིམས་བློན་ འཐུས་མི་ ཡང་

ལས་ནེ་ སླབ་སྟོན་པོ་ སྐུ་ཞབས་ 

དྲིན་ལས་ ཆེ༹་རིང་ བྷུ་ཊི་ཡ་ བྱང་ 

རྗོ༹ང་ཁག་གི་ རྗོ༹ང་ཁག་ པན་

ཅཊ་ གཅོ༹་འཇི༹ན་  སྐུ་ཞབས་ 

བཀའ་སྡོག་ ལེབ་ཅ་  རྗོ༹ང་ཁག་ 

པན་ཅཊ་ སྐུ་གཞན་ གཅོ༹་འཇི༹ན་  

ལྕམ་ བསོད་རྣམ་ སྐྱིད་པོ་ བྷུ་ཊི་

ཡ་ འགན་འཇི༹ན་བོ་ མན་གན་

གྱི་ ཁ་སྣོད་ སྲིད་ དྲུང་ཡིག་ ཨོ་

ཨེས་དི་,རྗོ༹ང་ཁག་ ཆབ་སྲིད་ 

འཇི༹ན་སྐྱོང་ འགོ་བྱེད་ཅུ༹་དང་ མི་

དམངས་ཅུ༹་ ཡོད་པོ་ སྦད།གཅོ༹་

སྤྱི་ བློན་པོ་ལོ་  རིག་གཞུང་ 

ལུགས་སྲོལ་ དོན་བཞིན་ བྱོན་

པོ་ ལེགས་སོ་ གནང་བོ་ སྦད།

གཅོ༹་སྤྱི་ བློན་པོ་ལོ་ མན་གན་ན་་་་་་་་

    Contd. From Pg 1

སྐྱབས་ཇི་ དགོན་བྱང་ རིན་པོ་ཆེ་་་་་་་

     Contd. From Pg 3

ཞིང་ རྗོ༹ང་ཁག་གི་ རྗོ༹ང་དཔོན་ སྐུ་
ཞབས་ བསྟེན་འཇི༹ན་ དི་ འབྲས་

ལྗོངས་པོ་ དང་ གཞན་ མཐུས་
མི་ གེལ་ཆེན་ཅུ༹་ ཡོད་པོ་ སྦད།

སྦྱན་རས་ གཟིགས་ ཞིང་ཁམས་་་་་་་་

འོས་ལྷོ་ ཁྲིམས་བློན་ འཐུས་
མི་ བློན་པོ་ སྐུ་ཞབས་ བསམ་
གྲུབ་ ལེབ་ཅ་ སྡོང་རྒྱལ་ ལེ་
ལག་གི་ བློན་པོ་ སྐུ་ཞབས་ 
ཕུན་ཆོ༹གས་ རྣམ་རྒྱལ་་ལེབ་ཅ་ 
དགོན་གནས་ ལེ་ལག་གི་ བློན་
པོ་ སྐུ་ཞབས་ བསོད་རྣམ་ བླ་མ་ 
འགན་འཇི༹ན་བོ་ཅུ༹་ སླབ་སྟོན་བོ་
ཅུ༹་ ཨོ་ཨེས་དི་ཅུ༹་ རྩེདམ་ ལེ་
ལག་གི་ དྲུང་ཡིག་ འགོ་བྱེད་་
རྒན་བོ་ཅུ༹་ གཞོན་བོ་ཅུ༹་ དང་ 
རྩེད་དཔོན་ཅུ༹་ ཡོད་པོ་ སྦད།

བྱང་རྗོ༹ང་ཁག་གི་ སྐུ་སྲུང་བོ་
ཅུ༹་ཀིས་ ཕྱག་འབུལ་ གནང་
བོའི་ རྒྱབ་ལས་ གཅོ༹་སྤྱི་ བློན་
པོ་ཀིས་ གསར་དུ་ བཟོ་བའི་ 
Youth Hostel cum Gym 

ཀི་ དཔྱད་ཞིབ་ཡང་ གནང་བོ་ 

སྦད། དཔྱད་ཞིབ་ གནང་བའི་ 
སྐབས་ན་ ལེ་ལག་གི་ དྲུང་ཡིག་ 
དང་ གཅོ༹་བོ་ engineer ཀིས་ 
གཅོ༹་སྤྱི་ བློན་པོ་ལོ་ འཆར་གཞི་ 
འདི་འགྱུ་སྟི་ ས་གནས་ འདིའི་ 
གཞོན་བོ་ཅུ༹་ལོ་ ཁེབ་སོང་ ཐོབ་
པོའི་ བྱ༹ས་སྟི་ ཡར་རྒྱས་ བཏང་ 
ཡོད་པོའི་ གོ་སྐབས་ཅུ༹འི་ ངོས་ན་ 
སྙན་གསན་ ཕུལ་བོ་ སྦད།གཅོ༹་
སྤྱི་ བློན་པོ་ཀིས་ གཞོན་བོ་ཅུ༹འི་ 
སྡོད་ཁང་གི་ དཔྱད་ཞིབ་ གནང་
བོའི་ རྒྱབ་ལས་ ཁོང་གི་ གཞོན་
བོ་ རྩེད་དཔོན་ཅུ༹་ལོ་ སེམས་
ཤུགས་ བྱི༹ན་བའི་ དོན་ལོ་ རྩེད་
ཐང་གི་ དཔྱད་ཞིབ་ གནང་
སྡི་ རྩེད་ཐང་ན་ རྐང་རྩེད་པོ་
ལན་ ཡང་སྒོ་ཕ༹ྱེ་ གནང་བོ་ སྦད།

གཅོ༹་སྤྱི་ བློན་པོ་ཀིས་ མན་གན་་་་་་་་

    Contd. From Pg 2

ཎི་ དུང་སྒྲུབ་ ཆེན་མོ་ འདི་ ཉིན་

བརྒྱད་ཟང་ ཐོན་ཤད་ ཨིན།

རིན་པོ་ཆེ་ བྱོན་པའི་ ཤོར་ན་ 
འབྲས་ལྗོངས་ གཞུང་གི་ དགོན་
གནས་ ལེ་ལག་གི་ བློན་པོ་ སྐུ་
ཞབས་ བསོད་ནམ་ བླ་མ་, ལེ་
ལག་གི་ དྲུང་ཡིག་ ལྕམ་ ཀུན་

མཆོག་ སྒྲོལ་མ་, གྱོང་གསེབ་ 
ཡར་རྒྱས་ ལེ་ལག་གི་ འགན་
འཇི༹ན་ སྐུ་ཞབས་ ན་རན་ ཁ་
ཏི་ཝ་ར་ རྒྱལ་ཞིང་ རྗོ༹ང་ཁག་
གི་ རྗོ༹ང་དཔོན་ སྐུ་ཞབས་ 
བསྟེན་འཇི༹ན་ དི་ འབྲས་
ལྗོངས་པོ་ དང་ གཞན་ འཐུས་
མི་ གེལ་ཆེན་ཅུ༹་ ཡོད་པོ་ སྦད།


